
АНУ-ын импортлогч болон Монгол Улсын экспортлогчдод зориулан бэлтгэсэн Барааны 
Тарифийн Хөнгөлөлтийн Систем буюу GSP-ийн талаархи мэдээлэл 

 
3 сарын 8-нд Вашингтон хотноо Худалдаа, хөрөнгө оруулалтын ерөнхий хэлэлцээрийн (TIFA) 
хүрээнд зохиогдсон уулзалттай холбогдуулан Монголын үйлдвэрлэгч, импортлогч, 
экспортлогчдод АНУ-ын Худалдааны Төлөөлөгчийн газраас  гаалийн импортын татвараас 
чөлөөлөгдөх боломж олгодог Барааны Тарифийн Хөнгөлөлтийн Системийн (GSP) хэрэглээг 
нэмэгдүүлэх зорилгоор АНУ-ын Элчин сайдын яам дараах мэдээллийг хүргэж байна.    
Энэхүү Тарифийн Хөнгөлөлтийн Систем буюу GSP нь Монголд үйлдвэрлэсэн нилээд олон 
төрлийн бараа бүтээгдэхүүнийг  гаалийн импортын татваргүйгээр АНУ-д нэвтрүүлэх өргөн 
боломж олгож байгаа юм. Дэлгэрэнгүй мэдээллийг АНУ-ын Худалдааны Төлөөлөгчийн дараах 
веб хуудаснаас үзэж болно.    
http://www.ustr.gov/Trade_Development/Preference_Programs/GSP/Section_Index.html. 
АНУ-ын GSP хэмээх хөтөлбөр нь хөгжиж байгаа орнуудын эдийн засгийн хөгжлийг дэмжиж 
Америкийн үйлдвэрлэгч, хэрэглэгчдийн сонголтыг өсөн нэмэгдүүлэх зорилготой юм. Одоогоор 
Монгол улсыг оролцуулан 136 улс орон энэхүү хөнгөлөлтийг эдэлж 3400 төрлийн бараа 
бүтээгдэхүүнээ гаалийн импортын татвараас чөлөөлүүлээд байгаа билээ. GSP хөтөлбөрийг 1976 
оны 1 сарын 1-нээс эхлэн  албан ёсоор нэвтрүүлж эхэлсэн юм. Хамгийн сүүлд хөтөлбөрийг 2006 
оны 12 сарын 31 хүртэл хэрэгжүүлэхээр баталсан бөгөөд цаашид хүчинтэй байх хугацааг сунгах 
ажил явагдаж байгаа юм.  
АНУ руу экспортлож байгаа Монголд үйлдвэрлэсэн зарим нэг тодорхой нэр төрлийн бараа 
бүтээгдэхүүнийг гаалийн татваргүйгээр нэвтрүүлж 3-7% тарифийн хэмнэлт эдлэж, эдгээр 
бүтээгдэхүүний өрсөлдөх чадварыг улам дээшлүүлэх боломж байна. АНУ-д экспортлож буй 
Монголд үйлдвэрлэсэн бараа бүтээгдхүүнд АНУ-ын Худалдааны Төлөөлөгчийн газраас хийсэн 
сүүлийн үеийн судалгаанаас үзэхэд нилээд олон бүтээгдэхүүн GSP-ийн шаардлага хангадаг 
боловч эдгээр бараа бүтээгдэхүүн нь 7501-р Гаалийн маягтанд тавигдсан байх ёстой “А” гэсэн 
тэмдэглэгээг тавиулаагүй байдаг. Харин үүнд бүтээгдэхүүний гарал үүслийн тухай холбогдох 
дүрэм журмыг баримтлах ёстой бөгөөд оёмол, сүлжмэл бүтээгдэхүүн GSP-ийн хөнгөлөлтөнд 
хамрагддаггүй болохыг анхаарна уу. 
Энэ талаархи дэлгэрэнгүй мэдээллийг АНУ-ын Худалдааны Төлөөлөгчийн газраас гаргасан 
GSP-ийн гарын авлагаас үзэж болно: 
http://www.ustr.gov/assets/Trade_Development/Preference_Programs/GSP/asset_upload_file890_835
9.pdfguide. GSP-ийн бараа бүтээгдэхүүний нэгдсэн жагсаалтыг дараах веб хуудаснаас үзнэ үү:  
http://www.ustr.gov/assets/Trade_Development/Preference_Programs/GSP/asset_upload_file146_835
7.pdf. 
Үүнээс гадна, 3 сарын 8-ны Худалдаа, хөрөнгө оруулалтын ерөнхий хэлэлцээр (TIFA)-ийн 
хүрээнд зохиогдсон уулзалтын үеэр хоёр улсын засгийн газар, шаардлага хангасан гар урлалын 
зарим бүтээгдхүүнийг GSP-д хамруулах тухай гэрээ байгуулах асуудлыг албан бусаар судалж 
эхлэхээр тохирсон юм. Ийм гэрээг байгуулснаар гар хийцийн, ардын урлалын зүйлс, нэхмэл 
хананы аравч, дэрний уут, мөн гараар нэхсэн зарим даавуу материалыг АНУ руу гаалийн 
татваргүйгээр нэвтрүүлэх боломж нээгдэх юм. Дээр дурдсан GSP-ийн гарын авлага, 
зааварчилгаанд энэ талаар дэлгэрэнгүй мэдээлэл буй.  
GSP-тэй холбоотой асуудлаар нэмэлт мэдээлэл авахыг хүссэн хүмүүс АНУ-ын ЭСЯ-ны 
Худалдааны Хэлтэстэй холбогдохоосоо өмнө АНУ-ын Худалдааны төлөөлөгчийн газрын веб 
хуудастай сайтар танилцаж мэдээлэл авахыг зөвлөж байна. Утас: 976-11-329095, И-мейл:  
commerce@usembassy.mn  
 
 
 
 


